
I. 
ՆԵՐԱԾԱԿԱՆ ՄԱՍ

	Հաշվեքննության հիմքը

	ՀՀ հաշվեքննիչ պալատի 2021 թվականի նոյեմբերի 29-ի «ՀՀ հաշվեքննիչ պալատի 2022 թվականի գործունեության ծրագիրը հաստատելու մասին» թիվ 308-Ա որոշման Առաջին մասի 5-րդ կետ: 
ՀՀ հաշվեքննիչ պալատի 2022 թվականի ապրիլի 22-ի «Հայաստանի Հանրապետության տարածքային կառավարման և ենթակառուցվածքների նախարարությունում 2022 թվականի պետական բյուջեի երեք ամիսների կատարման հաշվեքննության առաջադրանքը հաստատելու մասին» թիվ 89-Ա որոշում:



	Հաշվեքննության օբյեկտը

	ՀՀ տարածքային կառավարման և ենթակառուցվածքների նախարարություն։


	Հաշվեքննության առարկան

	Պետական բյուջեի երեք ամիսների մուտքերի ձևավորման և ելքերի իրականացման կանոնակարգված գործունեություն:


	Հաշվեքննության չափանիշները

	1.  «Գնումների մասին» ՀՀ օրենք:
2. «ՀՀ քաղաքաշինության մասին» ՀՀ օրենք:
3. «Ներքին աուդիտի մասին» ՀՀ օրենք:
4. ՀՀ կառավարության 23.12.2021թ. «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» թիվ 2121-Ն որոշում:
5. ՀՀ կառավարության 24.12.2003թ. «ՀՀ կառավարության Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» թիվ 1937-Ն որոշում:
6. ՀՀ կառավարության 2015թ. մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» թիվ 596-Ն որոշում:
7. ՀՀ կառավարության 2021 թվականի դեկտեմբերի 23-ի թիվ 2121-Ն որոշման մեջ փոփոխություններ ու լրացումներ կատարելու և մեկ անձից գնման ընթացակարգով գնման գործընթաց կազմակերպելու մասին» թիվ 270-Ն որոշում:
8. ՀՀ կառավարության 04.05.2017թ․ «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N526-Ն որոշում:


	Հաշվեքննությունն 
ընդգրկող ժամանակաշրջանը

	2022 թվականի հունվարի 1–ից մինչև  2022  թվականի մարտի 31–ը:

	Հաշվեքննության կատարման ժամկետը

	2022 թվականի մայիսի 2-ից մինչև 2022 թվականի հուլիսի 29-ը:


	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, Պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն։ 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, վերլուծական ընթացակարգ, վերահաշվարկ, վերակատարում ընթացակարգերը։ 
Սույն հաշվեքննության իրականացման մեթոդաբանությունը ենթադրում է եռամսյակային միջանկյալ (պետական բյուջեի երեք, վեց, ինն ամիսների և տարեկան կատարման) հաշվեքննությունների իրականացում և դրանց արդյունքների, այդ թվում՝ հայտնաբերված և հաշվեքննությունն ընդգրկող ժամանակաշրջանի ավարտի դրությամբ դեռևս չվերացված անհամապատասխանությունների կուտակային ներկայացում պետական բյուջեի տարեկան կատարման հաշվեքննության ընթացիկ եզրակացությունում:  

	
	

	Հաշվեքննությունն իրականացրած կառուցվածքային ստորաբաժանում



	Հաշվեքննությունն իրականացվել է ՀՀ հաշվեքննիչ պալատի վեցերորդ վարչության կողմից:
 Վարչության աշխատանքները համակարգում է ՀՀ հաշվեքննիչ պալատի անդամ Կարեն Առուստամյանը:


II. ՀԱՊԱՎՈՒՄՆԵՐԻ ՑԱՆԿ

	ՏԿԵՆ

ՃՇ և Շ
Մ 6
	ՀՀ տարածքային կառավարման և ենթակառուցվածքների նախարարություն
 Ճանապարհների շահագործում և շինարարություն
Միջպետական ճանապարհի համար 






	
	


III. [bookmark: _Toc46780407][bookmark: _Toc77941089][bookmark: _Toc94005821]
ԱՄՓՈՓԱԳԻՐ [footnoteRef:1] [1:  Հաշվեքննիչ պալատի մասին ՀՀ օրենքի 35-րդ հոդվածի 3-րդ մասի համաձայն հաշվեքննության արդյունքներն արձանագրվել և 14.07.2022թ. ներկայացվել է հաշվեքնության օբյեկտի ղեկավարինՏԿԵՆ-ը 21.07.2022թ. ՀՊՄ/180/2022 գրությամբ ներկայացրել է բացատրություններ:  ] 



   ՀՀ տարածքային կառավարման և ենթակառուցվածքների նախարարության (այսուհետ՝ ՏԿԵՆ) 2022 թվականի հաշվետու ժամանակահատվածի ճշտված պլանով ծախս է նախատեսվել 64 միջոցառման համար 27,330,847.01 հազ. դրամ ընդհանուր գումարով: Փաստը (դրամարկղային ծախսը) կազմել է 10,991,931.03 հազ. դրամ, որը ճշտված պլանի նկատմամբ կազմել է 40,22%: 
 Հաշվեքննությամբ ընդգրկված 11 միջոցառումներից 7-ի մասով արձանագրվել են անհամապատասխանություններ և բացահայտման ենթակա տեղեկատվություններ, որոնցից հատկանշական են հետևյալները.
1157-12008 «Երևանի մետրոպոլիտենով ուղևորափոխադրման ծառայությունների գծով պետության կողմից համայնքի ղեկավարին պատվիրակված լիազորությունների իրականացում» միջոցառման գծով չի պահպանվել ՀՀ կառավարության 24.12.2003թ. թիվ 1937-Ն որոշման 8-րդ կետով սահմանված պահանջը՝ կապված սուբսիդիայի տրամադրման մասին պայմանագրի կազմման պահանջների հետ:
1049-21001 «Պետական նշանակության ավտոճանապարհների հիմնանորոգում» միջոցառման գծով չեն պահպանվել՝ 
· ՀՀ կառավարության 03.03.2022թ. N 270-Ն որոշման 5-րդ կետի պահանջը, այն է՝ բոլոր ընտրված մասնակիցները չեն ներկայացրել որակավորման և պայմանագրի (կանխավճարի) ապահովում,
· «Քաղաքաշինության մասին» ՀՀ օրենքի 6-րդ հոդվածով սահմանված կառուցապատողների պարտավորությունների հետ կապված ա) և գ) կետերի պահանջները՝ շինարարական աշխատանքները կատարվել են առանց համաձայնեցված նախագծի և շինարարության թույլտվության, 
· տեխնիկական հսկողության ծառայությունների մատուցման պայմանագրի առաջին հավելվածի «Նշանակված տեխնիկական հսկիչի տվյալների և հաշվետվությունների ներկայացման պահանջներ» ենթավերնագրի 2-րդ և 4-րդ կետերի պահանջները՝ տեխնիկական հսկողություն իրականացնող 2 ընկերություն պատվիրատուին հունվար, փետրվար ամիսներին ամսական հաշվետվություններ չեն ներկայացրել:
1049-11001 «Միջպետական և հանրապետական նշանակության ավտոմոբիլային ճանապարհների պահպանման և անվտանգ երթևեկության ծառայություններ» միջոցառման գծով չեն պահպանվել՝
· ՀՀ կառավարության 04.05.2017թ․ N526-Ն որոշման N1 հավելվածով սահմանված գնումների գործընթացի կազմակերպման կարգի  14-րդ մասի 1-ին ենթակետի պահանջը, համաձայն որի Գնահատող հանձնաժողովը հաստատում է գնումների հայտարարության և հրավերի տեքստերը։ Գնահատող հանձնաժողովը հայտարարության և հրավերի տեքստերը հաստատել է չունենալով այդպիսի լիազորություն, քանի որ կազմը հաստատվել է ավելի ուշ։
· ՀՀ կառավարության 04.11.2010թ. «Հայաստանի Հանրապետության ընդհանուր օգտագործման ավտոմոբիլային ճանապարհների ընթացիկ ամառային և ընթացիկ ձմեռային պահպանման մակարդակների գնահատման ու կատարված աշխատանքների ընդունման կարգը հաստատելու և Հայաստանի Հանրապետության կառավարության 2004 թվականի դեկտեմբերի 9-ի N 1942-Ն որոշումն ուժը կորցրած ճանաչելու մասին» թիվ 1419-Ն որոշմամբ հաստատված կարգի 46-րդ կետի պահանջը, այն է՝ ավտոմոբիլային ճանապարհների պահպանման աշխատանքների ընդունումը և պատվիրատուի կողմից ամբողջությամբ վճարումը չի իրականացվել կարգի 3-րդ աղյուսակով սահմանված թույլատրելի ցուցանիշների պահպանմամբ, քանի որ դրանց արտացոլումը ամփոփագրերի բլանկներում չի համապատասխանում կարգի պահանջին:
· 26.11.2020թ․ թիվ 1864-Ն որոշմամբ Կարգի 53.1 կետում սահմանված մեքենա-սարքավորումներում տեղադրված գլոբալ տեղորոշման համակարգով ստացվող տվյալները ՏԿԵՆ «Երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման» համակարգին փոխանցելու պահանջը։



	
	IV. ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ 

	
	


Հաշվեքննության իրականացման համար հաշվեքննվող օբյեկտից ստացվել է բավարար տեղեկատվություն: 
Խեղաթյուրումներ չեն հայտնաբերվել: Առկա են անհամապատասխանություններ և բացահայտման ենթակա տեղեկատվություններ, որոնք ներկայացված են համապատասխանաբար VI և VII բաժիններում:  


V. [bookmark: _Toc46780409][bookmark: _Toc77941091]ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ

ՏԿԵՆ-ի 2022 թվականի տարեկան ճշտված պլանով նախատեսվել է 144,965,296.21 հազ. դրամի ծախս: Հաշվետու ժամանակահատվածի ճշտված պլանով նախատեսվել է 27,330,847.01 հազ. դրամ, ֆինանսավորումը կազմել է 11,752,485.07 հազ. դրամ, փաստը (դրամարկղային ծախսը)՝ 10,991,931.03 հազ. դրամ, փաստացի ծախսը՝ 11,265,856.60 հազ. դրամ (տես՝ աղյուսակում): Հաշվետու ժամանակահատվածի ճշտված պլանով ծախս է նախատեսվել 64 միջոցառման համար, որից չի իրականացվել 15 միջոցառում՝ 3,923,182.40 հազ. դրամ ճշտված պլանով[footnoteRef:2]:   [2:  Հիմք՝ ՀՀ ֆինանսների նախարարության հաշվետվությունների LSREP համակարգ] 

 Հաշվետու ժամանակահատվածում ճշտված պլանի նկատմամբ դրամարկղային ծախսը կազմել է 40,22%:

Աղյուսակ 
ՏԿԵՆ-ի 2022 թվականի առաջին եռամսյակի պետական բյուջեի կատարման վերաբերյալ հաշվետվություն	  
հազ. դրամ
	Ծրագրեր
	Հաշվետու ժամանակահատվածի պլան
	Հաշվետու ժամանակահատվածի ճշտված պլան
	Փաստ
	Փաստացի ծախս

	  Ը  Ն  Դ  Ա  Մ  Ե  Ն  Ը  
	25,215,263.20
	27,330,847.01
	10,991,931.03
	11,265,856.60

	1001
	Տարածքային կառավարման ոլորտում քաղաքականության մշակում, ծրագրերի համակարգում և մոնիտորինգի իրականացում
	249,413.70
	251,604.01
	229,914.43
	295,745.99

	1015
	Սոցիալական փաթեթների ապահովում
	121,548.00
	13,320.00
	11,568.00
	11,568.00

	1019
	Սոցիալական ներդրումների և տեղական զարգացման ծրագիր
	736,894.30
	736,894.30
	472,068.82
	442,004.61

	1038
	Տարածքային կառավարման և տեղական ինքնակառավարման մարմինների ներկայացուցիչների մասնագիտական վերապատրաստում և հատուկ ուսուցում
	-
	-
	-
	-

	1040
	Կոշտ թափոնների կառավարում
	151,549.00
	151,549.00
	21,270.20
	21,270.20

	1049
	Ճանապարհային ցանցի բարելավում
	9,626,706.20
	12,113,035.90
	4,256,076.06
	3,183,512.76

	1073
	Ընդերքի ուսումնասիրության, օգտագործման և պահպանման ծառայություններ
	90,711.10
	90,711.10
	3,385.10
	4,406.50

	1075
	Մշակութային ժառանգության ծրագիր
	56,541.30
	56,541.30
	56,541.30
	56,541.30

	1077
	Երկաթուղային ցանցի զարգացում
	-
	12,961.80
	-
	-

	1110
	Այլընտրանքային աշխատանքային ծառայություն
	2,760.00
	2,760.00
	2,760.00
	2,760.00

	1146
	Հանրակրթության ծրագիր
	3,447,939.00
	3,447,939.00
	3,293,296.56
	4,881,612.46

	1148
	Արտադպրոցական դաստիարակության ծրագիր
	12,704.80
	12,704.80
	12,704.80
	13,333.80

	1157
	Քաղաքային զարգացում
	8,298,548.90
	8,298,548.90
	1,500,025.83
	1,217,694.35

	1167
	Էլեկտրաէներգետիկ համակարգի զարգացման ծրագիր
	-
	-
	-
	-

	1168
	Արվեստների ծրագիր
	115,199.70
	115,199.70
	115,199.70
	115,199.70

	1171
	Ռադիոակտիվ թափոնների կառավարում
	7,406.70
	7,406.70
	7,406.00
	10,492.70

	1186
	Բնագիտական նմուշների պահպանություն և ցուցադրություն
	68,682.00
	68,682.00
	68,682.00
	68,682.00

	1189
	Դպրոցների սեյսմիկ անվտանգության մակարդակի բարձրացման ծրագիր
	1,911,968.20
	1,911,968.20
	928,644.23
	928,644.23

	1192
	Կրթության որակի ապահովում
	3,355.30
	3,355.30
	-
	-

	1198
	Մշակութային և գեղագիտական դաստիարակության ծրագիր
	12,388.00
	12,388.00
	12,388.00
	12,388.00

	1205
	Սոցիալական ապահովություն
	947.00
	947.00
	-
	-

	1212
	Տարածքային զարգացում
	300,000.00
	22,330.00
	-
	-





VI. ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՆՀԱՄԱՊԱՏԱՍԽԱՆՈՒԹՅՈՒՆՆԵՐ

1. 1157-12008 «Երևանի մետրոպոլիտենով ուղևորափոխադրման ծառայությունների գծով պետության կողմից համայնքի ղեկավարին պատվիրակված լիազորությունների իրականացում» միջոցառում
1157-12008 միջոցառման գծով չի պահպանվել ՀՀ կառավարության 24.12.2003 թվականի թիվ 1937-Ն որոշմամբ հաստատված ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի պահանջը, այն է՝ 21.01.2022թ. Երևանի քաղաքապետարանի և «Կարեն Դեմիրճյանի անվան Երևանի մետրոպոլիտեն» ՓԲԸ-ի միջև կնքված սուբսիդիայի հատկացման պայմանագիրը չի համապատասխանում որոշման 8-րդ կետի սահմանված պահանջներին, մասնավորապես՝ մատուցվող ծառայության մեկ միավորի սահմանված գինը, մատուցման ենթակա ծառայությունների առավելագույն քանակը և դրա փոփոխման պայմանները, մատուցվող ծառայության նվազագույն շահավետ գինը:
Հաշվեքննության օբյեկտի կողմից առարկություն և բացատրություն չի ներկայացվել
2. 1049-21001 «Պետական նշանակության ավտոճանապարհների հիմնանորոգում» միջոցառման 5112 «Շենքերի և շինությունների շինարարություն» հոդված 

2.1 ՀՀ կառավարության 2022 թվականի մարտի 3-ի «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում փոփոխություն և լրացումներ կատարելու, ՀՀ կառավարության 2021 թվականի դեկտեմբերի 23-ի թիվ 2121-Ն որոշման մեջ փոփոխություններ ու լրացումներ կատարելու և մեկ անձից գնման ընթացակարգով գնման գործընթաց կազմակերպելու մասին» թիվ 270-Ն որոշման 3-րդ և 4-րդ կետերով թույլատրվել է ՀՀ ՏԿԵ նախարարությանը՝
· Մ-17, /Մ-2/ (Կապան)-Ծավ-/Մ-2/ ավտոճանապարհի Կապան-Ճակատեն շրջանցիկ ճանապարհահատվածի կառուցման շինարարական աշխատանքները ձեռք բերել «Կապանի ՃՇՇ» ՍՊԸ-ից, իսկ տեխնիկական հսկողության ծառայությունը «ՀԱԼԴԻ քոնսալթ» ՍՊԸ-ից՝ մեկ անձից գնման ընթացակարգով համապատասխանաբար 1,454,519.42 և 14,190.0 հազարական դրամ պայմանագրային գումարներով․
· Հ-46 (Քաշունի գյուղի խաչմերուկից) – Բարձրավան ճանապարհահատվածի կառուցման շինարարական աշխատանքները ձեռք բերել «Կապավոր» ՍՊԸ-ից, իսկ տեխնիկական հսկողության ծառայությունը «ՀՀ նախագծերի պետական արտագերատեսչական փորձաքննություն» ՓԲԸ-ից՝ մեկ անձից գնման ընթացակարգով համապատասխանաբար 1,232,723․92 և 12,000․0 հազարական դրամ պայմանագրային գումարներով: 
· Տանձավեր – Շուռնուխ ավտոճանապարհի կառուցման շինարարական աշխատանքները ձեռք բերել «Կապավոր» և «Սահակ Արծափ» ՍՊԸ-ներից կազմված կոնսորցիումից, իսկ տեխնիկական հսկողության ծառայությունը «Սուֆետ» ՍՊԸ-ից՝ մեկ անձից գնման ընթացակարգով համապատասխանաբար 1,476,119.32 և 14,400.0 հազարական դրամ պայմանագրային գումարներով։
Նույն որոշման 3-րդ կետով շինարարական աշխատանքների և տեխնիկական հսկողության ծառայությունների գնման կարիքը համարվել է անհետաձգելի։  
Համաձայն որոշման 5-րդ կետի, գնման առարկաների ձեռքբերումը պետք է իրականացնել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիման վրա՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 21-րդ կետի 1-ին ենթակետի դ) պարբերության, 71-րդ կետի 1-ին ենթակետի պահանջները՝ բացառությամբ նույն ենթակետի զ) պարբերությանը, որով ընտրված մասնակիցը ներկայացնում է որակավորման և պայմանագրի ապահովում։ Հաշվեքննությանը, ընտրված մասնակիցների որակավորման և պայմանագրի ապահովում չեն ներկայացվել, ուստի պետք է կիրառվեր Գնումների մասին ՀՀ օրենքի 36-րդ հոդվածի 3-րդ կետի պահանջը՝ այն է ընտրված մասնակիցը զրկվում է պայմանագիր ստորագրելու իրավունքից:

Հաշվեքննության օբյեկտի կողմից առարկություն և բացատրություն չի ներկայացվել
2.2 «Կապանի ՃՇՇ» ՍՊԸ Կապան-Ճակատեն շրջանցիկ ճանապարհահատվածի կառուցման աշխատանքները սկսել է 2021 թվականի դեկտեմբերի 25-ին, ՏԿԵՆ-ի հետ պայմանագիրը կնքվել է 2022 թվականի մարտի 17-ին, իսկ նախագծի համաձայնեցումը և շինարարության թույլտվությունը տրամադրվել է 2022 թվականի մարտի 21-ին Կապան համայնքի կողմից։ Տվյալ դեպքում առաջին եռամսյակի ընթացքում իրականացված շինարարական աշխատանքները կատարվել են առանց համաձայնեցված նախագծի և շինարարության թույլտվության՝ չի պահպանվել «Քաղաքաշինության մասին» ՀՀ օրենքի 6-րդ հոդվածով սահմանված կառուցապատողների պարտավորությունների հետ կապված ա) և գ) կետերի, 23-րդ հոդվածի և ՀՀ կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» թիվ 596-Ն որոշումով հաստատված «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգի» 1-ին կետի դրույթները։ 
Հաշվեքննության օբյեկտի բացատրություն
Շինարարական աշխատանքները օր առաջ մեկնարկելու անհրաժեշտությունից ելնելով, նախագծի համաձայնեցման և շինարարության թույլտվության մասով եղել է աշխատանքային պայմանավորվածություններ, սակայն ՀՀ կառավարության որոշման և պայմանագրերի կնքման ժամկետներով պայմանավորված արձանագրվել են ժամկետային խնդիրներ:
2.3 Տեխնիկական հսկողության ծառայությունների մատուցման պայմանագրի առաջին հավելվածի (Տեխնիկական բնութագիր-Գնման ժամանակացույց) «Նշանակված տեխնիկական հսկիչի տվյալների և հաշվետվությունների ներկայացման պահանջներ» ենթավերնագրի 2-րդ և 4-րդ կետերի տեխնիկական հսկողություն իրականացնողները պարտավոր են ներկայացնել Պատվիրատուին ամսական հաշվետվություններ։ Տեխնիկական հսկողություն իրականացնող ընկերություններից «ՀԱԼԴԻ Քոնսալթ» ՍՊԸ-ն և «Սուֆետ» ՍՊԸ-ն հունվար և փետրվար ամիսների հաշվետվություններ չեն ներկայացրել, «ՀՀ նախագծերի պետական արտագերատեսչական փորձաքննություն» ՓԲԸ-ն ներկայացվել է հաշվետվություն, սակայն բովանդակությունը չի համապատասխանում պայմանագրի 1-ին հավելվածի 4-րդ կետի պահանջներին:
 Հաշվեքննության օբյեկտի բացատրություն
2021թ. դեկտեմբերի 25-ից մինչև մարտի 22-ը ընկած ժամանակահատվածում կատարված աշխատանքների մասով հաշվետվությունը ներկայացվել էր թիվ 1 հաշվետվությամբ, սակայն հաշվի առնելով դիտողությունը՝ հաշվետվությունները կհամապատասխանեցվեն պայմանագրով սահմանված պահանջներին:

3. 1049-11001 «Միջպետական և հանրապետական նշանակության ավտոմոբիլային ճանապարհների պահպանման և անվտանգ երթևեկության ծառայություններ» միջոցառում

3.1 Ավտոմոբիլային ճանապարհների ընթացիկ ձմեռային պահպանման մակարդակների գնահատումն ու կատարված աշխատանքների ընդունումն իրականացվում է ՀՀ կառավարության 04.11.2010թ. «Հայաստանի Հանրապետության ընդհանուր օգտագործման ավտոմոբիլային ճանապարհների ընթացիկ ամառային և ընթացիկ ձմեռային պահպանման մակարդակների գնահատման ու կատարված աշխատանքների ընդունման կարգը հաստատելու և Հայաստանի Հանրապետության կառավարության 2004 թվականի դեկտեմբերի 9-ի N 1942-Ն որոշումն ուժը կորցրած ճանաչելու մասին» թիվ 1419-Ն որոշմամբ հաստատված կարգով (այսուհետ՝ Կարգ) սահմանված սկզբունքների և մեթոդաբանության համաձայն։ Կարգի 46-րդ կետի համաձայն ավտոմոբիլային ճանապարհների պահպանման աշխատանքներն ընդունվում և պատվիրատուի կողմից վճարվում են ամբողջությամբ, եթե ապահովված են Կարգի 3-րդ աղյուսակով սահմանված թույլատրելի ցուցանիշները։ Մինչդեռ.
· այդ ցուցանիշները տեղ չեն գտել դիտարկում իրականացնող պատասխանատուների մոտ գտնվող լրացման ենթակա միջանկյալ դիտարկման և աշխատանքների ընդունման ամսական ամփոփագրերի բլանկներում։ Այդպիսի ցուցանիշներ ներառված են պարսպող հարմարանքների պահպանման միջանկյալ դիտարկման ամփոփագրերում։ Մասնավորապես. 
· ամփոփագրի 1-ին կետում նշված է թույլատրելի մեծություն 5% , ինչը չի համապատասխանում Կարգի 3-րդ աղյուսակի Ընթացիկ ձմեռային պահպանման 22-րդ կետով միջպետական և հանրապետական նշանակության ճանապարհների համար սահմանված ամրացման սյուների թեքվածության, ծռվածության թույլատրելի, համապատասխանաբար 3% և 4% մետաղական արգելափակոցների ընդհանուր երկարության մեջ։ 
· ամփոփագրի 3-րդ կետում նշված է մետաղական հորիզոնական թիթեղի առավելագույն ծռվածություն՝ 25 մմ 1 գծմ-ի վրա, կոտրված, կոռոզիայի հատվածներ՝ առավելագույնը 100ք.սմ 1ք․մ մակերեսի վրա, ինչը չի համապատասխանում Կարգի 3-րդ աղյուսակի Ընթացիկ ձմեռային պահպանման 24-րդ կետով միջպետական և հանրապետական նշանակության ճանապարհների համար սահմանված նույն թերությունների թույլատրելի, համապատասխանաբար 3% և 4% մետաղական արգելափակոցների ընդհանուր երկարության մեջ։ 
· ամփոփագրի 7-րդ կետում նշված է պարսպող հարմարանքների բարձրության անհամապատասխանության թույլատրելի 5% լավ վիճակում գտնվող պարսպող հարմարանքների ընդհանուր երկարության վրա, ինչը չի համապատասխանում Կարգի 3-րդ աղյուսակի Ընթացիկ ձմեռային պահպանման 28-րդ կետով միջպետական նշանակության ճանապարհների համար սահմանված նույն թերությունների թույլատրելի 4% մետաղական արգելափակոցների ընդհանուր երկարության մեջ։

3.2 ՀՀ կառավարության 26.12.2019թ․ «ՀՀ կառավարության 2010 թվականի նոյեմբերի 4-ի N 1419-Ն որոշման մեջ փոփոխություն կատարելու մասին» թիվ 1925-Ն որոշմամբ Կարգը շարադրվեց նոր խմբագրությամբ, ենթարկվելով հիմնարար փոփոխությունների, մասնավորապես պահպանման աշխատանքների նկատմամբ հսկողությունը արդիականացնելու նպատակով կարգի 53-րդ կետի համաձայն  Հայաստանի Հանրապետության ընդհանուր օգտագործման ավտոմոբիլային ճանապարհների ընթացիկ ամառային և ընթացիկ ձմեռային պահպանման աշխատանքները իրականացնելու համար անհրաժեշտ մեքենա-սարքավորումները պետք է կահավորված լինեն  GPS համակարգով:  ՀՀ կառավարության 26.11.2020թ․ «ՀՀ կառավարության 2010 թվականի նոյեմբերի 4-ի N 1419-Ն որոշման մեջ փոփոխություններ և լրացումներ կատարելու և գնման պայմանագրերում լրացումներ կատարելու թույլտվություն տալու մասին» թիվ 1864-Ն որոշմամբ Կարգի 53.1 կետի համաձայն մեքենա-սարքավորումներում տեղադրված գլոբալ տեղորոշման համակարգով ստացվող տվյալները պետք է փոխանցվեն ՏԿԵՆ «Երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման» համակարգին՝ կապալի պայմանագրով նախատեսված պահանջներին համապատասխան: Մինչդեռ, առայսօր, գլոբալ տեղորոշման համակարգով կահավորման, համապատասխան ID-ների մասին Ճանապարհային դեպարտամենտին տեղեկացրել է 35-ից ընդամենը 20 ընկերություն։ Ընդ որում՝ այդ տեղեկացումները սկսվել են 2022թ. մարտ ամսից։ Հետևաբար, 2020 թվականից սահմանված պահանջները առայսօր Ընկերությունները չեն կատարել։

Հաշվեքննության օբյեկտի բացատրություն
Կապալառուներին հանձնարարվել է մինչև 2022 թվականի նոյեմբեր-դեկտեմբեր ձմեռային պահպանման ժամանակահատվածի սկիզբը նշված պահանջը ամբողջովին ապահովել:
Հաշվեքննողի մեկնաբանություն
ՀՀ կառավարության որոշումների մինչև 2022թ. նոյեմբեր չկատարման պատճառների վերաբերյալ բացատրություն չի ներկայացվել: 
3.3 Համաձայն ՀՀ ֆինանսների նախարարության գանձապետական էլեկտրոնային համակարգից արտահանված տեղեկանքի առկա է անհամապատասխանություն ՏԿԵՆ-ի և «Ապարանի ՃՇՇՁ» ԲԲԸ 21.03.2022թ. կնքված ու «Մ. Բուատ» ՍՊԸ 14.03.2022թ. կնքված հավելվածներով ամրագրված վճարման ժամանակացույցերի պահանջների հետ, մասնավորապես՝ դրանցով 2022 թվականի հունվարին նախատեսվել են համապատասխանաբար 22,321.29 հազ․ դրամի և 17,350.16 հազ․ դրամի վճարումներ, սակայն չեն կատարվել։

Հաշվեքննության օբյեկտի բացատրություն
«Ապարանի ՃՇՇՁ» ԲԲԸ-ին վճարումը կատարվել է համաձայն համաձայնագրի, իսկ «Մ. Բուատ» ՍՊԸ-ին վճարումը իրականացվել է փետրվարի 11-ից:
Հաշվեքննողի մեկնաբանություն
Բացատրությամբ հաստատվում է անհամապատասխանությունը ՀՀ ֆինանսների նախարարության գանձապետական էլեկտրոնային համակարգում տեղ գտած տվյալների հետ։
3.4 ՀՀ կառավարության 04.05.2017թ․ «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N526-Ն որոշման N1 հավելվածով սահմանված գնումների գործընթացի կազմակերպման կարգի 7-րդ մասի բ) և գ) ենթակետերի համաձայն Պատվիրատուի ղեկավարը սահմանում է պատասխանատու ստորաբաժանում, գնահատող հանձնաժողով, 11-րդ մասի 4-րդ ենթակետի համաձայն ներկայացնում է այն անձանց թեկնածությունը, որոնք առաջադրվում են գնահատող հանձնաժողովում ընդգրկելու նպատակով, 14-րդ մասի 1-ին ենթակետի համաձայն Գնահատող հանձնաժողովը հաստատում է գնումների հայտարարության և հրավերի տեքստերը։
Մինչդեռ, ՃԴ-ՀԲՄԱՇՁԲ-2022Ս ծածկագրով ՀՀ միջպետական, հանրապետական նշանակության ավտոմոբիլային ճանապարհների ընթացիկ ամառային և ընթացիկ ձմեռային պահպանման, ինչպես նաև այդ ճանապարհների վրա առկա պարսպող համակարգերի պահպանման աշխատանքների ձեռք բերման նպատակով Պատվիրատուի ղեկավարի (ճանապարհային դեպարտամենտ» հիմնադրամի տնօրենի) հաստատած Պատասխանատու ստորաբաժանումը, ըստ «Mulberry» փաստաթղթաշրջանառության համակարգի, Գնահատող հանձնաժողովի կազմի թեկնածուներին Ղեկավարին ներկայացրել է 17.11.2021թ․ ժ11-24, որի կողմից ի կատարումը մակագրվել է 17.11.2021թ.  ժ11-54։ Կատարողը  գնահատող հանձնաժողով սահմանելու հրամանի նախագիծը ստեղծել է 17.11.2021թ. ժ14-41, համաձայնեցվել, այնուհետև Ղեկավարի հաստատմանն ուղարկվել է 17․11․2021թ․ ժ16-14։ Իսկ հաստատումը տեղի է ունեցել 17.11.2021 թ․ ժ18-49, բաշխվել է 18.11.2021թ․ ժ12-46։ Իսկ Գնահատող հանձնաժողովի անդրանիկ նիստը, ըստ Արձանագրություն N1-ի, կայացել է 17.11.2021թ․ ժ․10-00, հետևաբար նիստի գումարման պահին Գնահատող հանձնաժողովը որոշումներ կայացնելու լիազորություն չի ունեցել։
Հաշվեքննության օբյեկտի բացատրություն
Ընդունվել է ի գիտություն 
Հաշվեքննողի մեկնաբանություն
Բացատրությամբ բացահայտված չէ ՀՀ կառավարության որոշմամբ հաստատված կարգը չպահպանելու պատճառը։ 

	3.5 Ավտոմոբիլային ճանապարհների ընթացիկ ձմեռային պահպանման մակարդակների գնահատումն ու կատարված աշխատանքների ընդունումը իրականացվում է ՀՀ կառավարության 04.11.2010թ. թիվ 1419-Ն որոշմամբ հաստատված կարգով /այսուհետ՝ Կարգ/ սահմանված սկզբունքների և մեթոդաբանության համաձայն։ Կարգի 42 կետի համաձայն հսկողությունը իրականացվում է դիտարկումների միջոցով։ 
	3.5.1 «Ճանապարհային դեպարտամենտ» հիմնադրամի տնօրենի 11.02.2022թ. թիվ 88-Ա հրամանով հաստատած Դիտարկումների  պարբերականությունը առնվազն 1 ամիս է, ինչը նշանակում է, որ վերջին դիտարկումից առնվազն 1 ամիս հետո պետք է նոր գործուղում կազմակերպվի դիտարկման համար։ Մինչդեռ, Արմավիրի մարզ /էջմիածնի, Արմավիրի և Բաղրամյանի տարածաշրջաններ/ փետրվարին գործուղում չի կազմակերպվել, տվյալ տարածաշրջան գործուղում եղել է հունվարի 14-ին և մարտի 29-ին /74 օր/։ Արարատի մարզ /Արարատի, Արտաշատի, Մասիսի տարածաշրջաններ/ և Կոտայքի մարզ /Հրազդանի, Աբովյանի և Նաիրիի տարածաշրջաններ/ փետրվարյան գործուղումից հետո /10-11.02.2022թ/ դիտարկման համար հաջորդ գործուղումը կազմակերպվել է 29.03.2022թ.՝ 1,5 ամիս հետո։

Հաշվեքննության օբյեկտի բացատրություն
«Ձմեռային ժամանակաշրջանում հաճախ մարզեր այցեր կատարվում են ըստ անհրաժեշտության և մասնագետների գերզբաղվածության հետևանքով ստիպված տվյալ մարզ գործուղվում է ՃՊ և Շ բաժնի այլ աշխատակիցներ կամ ճանապարհի վիճակը ուսումնասիրվում է այդ պահին տվյալ մարզում գտնվող այլ բաժնի աշխատակից»։ 
Հաշվեքննողի մեկնաբանություն
 Առնվազն մեկ ամիս պարբերականությունը սահմանված է հատկապես «անհրաժեշտություն» և «գերզբաղվածություն» օբյեկտիվ հանգամանքներով պայմանավորված: Անհամապատասխանությունը կայանում է այդ պարբերականությունը գերազանցելու մեջ: 

3.5.2 «Ճանապարհային դեպարտամենտ» հիմնադրամի տնօրենի 11.02.2022թ. թիվ 88-Ա հրամանով հաստատվել են հսկողություն իրականացնող պատասխանատուների ցանկ, սակայն միշտ չէ, որ այդ պատասխանատուներն են գործուղվել դիտարկումների համար։ Այսպես, ՃՊ և Շ բաժնի աշխատակիցը լինելով Կոտայքի մարզի միջով անցնող ՀՀ միջպետական և հանրապետական նշանակության ավտոմոբիլային ճանապարհների, գծանշման, ինչպես նաև Հ-6 Աբովյան-Եղվարդ-Աշտարակի ա/ճ-ի Հրազդան գետի վրայի կամրջի մասով պատասխանատու, ամբողջ 1-ին եռամսյակում Կոտայքի մարզ 7 գործուղումներից ոչ մեկին չի մասնակցել, սակայն մարզի բոլոր 3՝ Աբովյանի, Հրազդանի, Նաիրիի տարածաշրջաններում բոլոր վճարման համար հիմք հանդիսացող փաստաթղթերը՝ միջանկյալ դիտարկման ամփոփագրերը, պահպանման մակարդակի գնահատման /աշխատանքների ընդունման/ ամսական ամփոփագրերը, պայմանագրի կատարման եզրակացությունները, առանց որևէ նշումների ստորագրված են նրա կողմից, որով ապահովվել է վճարման ժամանակացույցով նախատեսված վճարումը։
Հաշվեքննության օբյեկտի բացատրություն
«Ձմեռային ժամանակաշրջանում Կոտայքի մարզ ըստ անհրաժեշտության գործուղվել են նաև ՃՊ և Շ բաժնի այլ աշխատակիցներ, որոնց դիտողությունների և եզրահանգումների հիման վրա տրվել են կատարողականները»։ 
Հաշվեքննողի մեկնաբանություն
«Նաև» շաղկապը բացատրությունում ընդգծված է, քանի որ դրանում է կայանում թյուրըմբռնումը։ Արձանագրությունում ներկայացված է, որ հաշվեքննության ժամանակաշրջանում Կոտայքի մարզ  կազմակերպվել է 7 գործուղում, որոնցից ոչ մեկում Կոտայքի մարզի պատասխանատու հաստատված պաշտոնյան չի ընդգրկվել, սակայն այդ մասին պարզաբանված չէ։ 

VII ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐ


1. 1146-11001  «Տարրական ընդհանուր հանրակրթություն», 1146-11002  «Հիմնական ընդհանուր հանրակրթություն» և 1157-12008 «Երևանի մետրոպոլիտենով ուղևորափոխադրման ծառայությունների գծով պետության կողմից համայնքի ղեկավարին պատվիրակված լիազորությունների իրականացում» միջոցառումներ
Վերը նշված երեք միջոցառումները ընդգրկվել են ՀՀ կառավարության 23.12.2021թ. «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» թիվ 2121-Ն որոշման 2-րդ մասի 1-ին կետով հաստատված, Երևանի քաղաքապետին պատվիրակված լիազորությունների և սուբվենցիաների ֆինանսավորման այն ծրագրերի միջոցառումների ցանկում, որոնց գծով ՏԿԵՆ-ին վերապահված` միջոցառումները կատարող պետական կառավարման մարմնի իրավունքները փոխանցվել են Երևանի քաղաքապետարանին:
 ՏԿԵՆ-ի և Երևանի քաղաքապետարանի միջև 01.02.2022թ. կնքվել է «ՀՀ 2022 թվականի պետական բյուջեի մասին» ՀՀ օրենքով նախատեսված մի շարք ծրագրերով պետության կողմից Երևանի քաղաքապետին լիազորությունների պատվիրակման և ՏԿԵՆ-ին վերապահված բյուջետային հատկացումների գլխավոր կարգադրիչի իրավունքների փոխանցման» թիվ 1 պայմանագիրը, որի հավելվածով վերը նշված երեք միջոցառումների գծով պետության կողմից լիազորությունները պատվիրակվել են Երևանի քաղաքապետարանին, իսկ գլխավոր կարգադրիչի իրավունքները՝ փոխանցվել Երևանի քաղաքապետին։
Համաձայն պայմանագրի՝ 2.1.1 կետով ՏԿԵՆ-ի պարտավորությունը ֆինանսական միջոցներ հատկացնելն է, իսկ 2.2 կետով ՏԿԵՆ-ի իրավունքներն են Երևանի քաղաքապետարանից պահանջելը պայմանագրի շրջանակներում տրամադրված, սակայն չօգտագործված միջոցները, ոչ նպատակային օգտագործված գումարները ՀՀ պետական բյուջե վերադարձնելը և լիազորությունների պատշաճ կատարումը:
Հարկ է նշել, որ պայմանագրում պատվիրակված լիազորության վերահսկողության ոչ մի գործառույթ չի նախատեսվել:

Հաշվեքննության օբյեկտի բացատրություն
Սուբվենցիաների  գումարների    նպատակային    օգտագործման    նկատմամբ  ՀՀ տարածքային կառավարման և ենթակառուցվածքների նախարարությունն իրականացնում է նախնական փաստաթղթային  հսկողություն, իսկ հետավարտական հսկողությունն իրականացնում է Հայաստանի Հանրապետության կառավարության կողմից լիազորված պետական կառավարման մարմինը` Հայաստանի Հանրապետության օրենսդրությամբ սահմանված կարգով:  Ուստի պայմանագրում վերահսկողության ոչ մի գործառույթ չի նախատեսվել:
Հաշվեքննողի մեկնաբանություն
Նախնական փաստաթղթային  հսկողության և հետավարտական հսկողության առանձնահատկությունները կուսումնասիրվի հետագա հաշվեքննությունների ընթացքում:
2. 1049-21001 «Պետական նշանակության ավտոճանապարհների հիմնանորոգում» միջոցառում 5113 «Շենքերի և շինությունների կապիտալ հիմնանորոգում» հոդված

Միջոցառման իրականացման համար 24.12.2021թ. ՏԿԵՆ-ի և «Ա․Ա․Բ․ Պրոյեկտ», «Քարավան» ՍՊԸ-ների միջև կնքված պայմանագրի շրջանակներում «Քարավան» ՍՊԸ-ի կողմից ներկայացված թիվ 1 կատարողական ակտի հողային աշխատանքներ գլխի 3-րդ տողով իրականացվել է 9д-V-րդ կարգի (խոշորաբեկորային բնահող խճի խառնուրդով, խոշոր բեկորները d-ն մեծ է կամ հավասար մեկ մետրի կազմում են ամբողջ ծավալի 50%-ը և ենթակա են նախնական փխրեցման) բնահողի փխրեցում հիդրոմուրճով 60,359 մ3, իսկ 8-րդ և 9-րդ տողով իրականացվել է նախօրոք փխրեցված (նախօրոք փխրեցվածը՝ 60,359 մ3) 9д-V-րդ կարգի բնահողի մշակում էքսկավատորով և բուլդոզերով տեղափոխելով մեկ կմ լցակույտ և 30 մետր կողքի կուտակումով կազմել է 120,004․5 մ3։ Վերը նշված տողերի համադրումից կատարողականում երևում է, որ գոյություն ունի անհամապատասխանություն հիդրոմուրճով փխրեցված բնահողի և այդ նույն «նախօրոք» փխրեցված բնահողի տեղափոխված և կուտակված ծավալների միջև, այն կազմում է 59,645.5 մ3։
Հաշվեքննության օբյեկտի բացատրություն
Նախօրոք փխրեցված 9д-V-րդ կարգի բնահողի մշակում էքսկավատորով և բուլդոզերով տողերում տեղի է ունեցել վրիպակ և թյուրիմացաբար «նախօրոք փխրեցված» բառերը անհրաժեշտ է հանել:


3. 1189-12001 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» միջոցառում 

Ծրագիրն իրականացվում է ՀՀ կառավարության 23.07.2015 թվականի թիվ 797-Ն որոշման և Ասիական զարգացման բանկի աջակցությամբ՝ 19.10.2015 թվականին ստորագրված թիվ 3284-ARM վարկային համաձայնագրի շրջանակներում: Ծրագրի իրականացման ժամկետը սահմանվել է մինչև 31.05.2021թ., այնուհետև, 24.03.2022թ. փոփոխությամբ՝ երկարացվել է մինչև 31.05.2026թ., նախատեսված է վերանորոգել, կառուցել 46 դպրոց: Ծրագիրն իրականացնում է Հայաստանի տարածքային զարգացման հիմնադրամը (Հիմնադրամ): 
 	Ըստ ՀՀ կառավարության 26.01.2017 թվականի թիվ 97-Ն որոշման,  որով փոփոխություն է կատարվել թիվ 797 որոշման մեջ, հավելված 1-ի 8-րդ կետում նշվում է.
Հայաստանի Հանրապետության առկա 1385 պետական հանրակրթական դպրոցներից ծրագրում ներառվել է 495 դպրոց: Ըստ առաջնահերթությունների ընտրվել են՝
1) Բարձր սեյսմիկ խոցելիության ցուցանիշ (18) գնահատական  ունեցող ուսումնական մասնաշենքերով 245 դպրոց.
2) Տարբեր սեյսմիկ խոցելիության մասնաշենքեր ունեցող 232 դպրոց.
3) Պայմանավորված բնածին և տեխնածին աղետների հետևանքով դպրոցների տեխնիկական վիճակով՝ 18-ից բարձր սեյսմիկ խոցելիության ընդհանուր ցուցանիշ ունեցող 18 դպրոց:
Ելնելով յուրաքանչյուր աշակերտին 2.5 քառ. մետր դասասենյակային մակերես նորմատիվային պահանջից՝ տարբեր սեյսմիկ խոցելիության մասնաշենքեր ունեցող 232 դպրոցներից 72 դպրոցների աշակերտներն ապահովված են անվտանգ դասասենյակային մակերեսով:
Արդյունքում՝ ծրագրում ընդգրկելու համար ընտրվել է 423 պետական հանրակրթական դպրոց:
      13.07.2017 թվականի թիվ 805-Ն որոշումով փոփոխություն է կատարվել ՀՀ կառավարության թիվ 797 որոշման մեջ, որտեղ 423 դպրոցը դարձել է 425, որտեղ բացակայում է հիմնավորվածությունը: Միաժամանակ որոշումը լրացվել է նոր N3 հավելվածով, որտեղ նշված է 46 կառուցվելիք կամ ամրացվելիք դպրոցներից ընտրվել է 20-ը:
  ՀՀ Տարածքային կառավարման և Զարգացման  նախարարի 09.07.2017 թվականի (սակայն այն պետք է լինի 09.07.2018թ.) թիվ 193-Ա հրամանով ստեղծվել է աշխատանքային խումբ Ասիական զարգացման բանկի աջակցությամբ իրականացվող «ՀՀ պետական հանրակրթական դպրոցների սեյսմիկ անվտանգության բարելավման ծրագրի» շրջանակներում հանրապետությունում առկա առավելագույն սեյսմիկ խոցելիություն ունեցող, առաջնահերթ կարգով ամրացման ենթակա կամ դրանց փոխարեն նորը կառուցվող 26 դպրոցների ցանկը ընտրելու և հաստատելու, ինչպես նաև ծրագրի շրջանակներում ընթացիկ աշխատանքները մշտադիտարկելու համար: Հաշվեքննության ընթացքում ՏԿԵՆ-ի կողմից չի ներկայացվել որևէ արձանագրություն վերը նշված աշխատանքային խմբի կատարած աշխատանքների վերաբերյալ: Սակայն ՀՀ կառավարության 13.12.2018 թվականի թիվ 1438-Ն որոշումով փոփոխություն է կատարվել  23.07.2015 թվականի թիվ 797-Ն որոշման մեջ, որով որոշման 2-րդ հավելվածը ավելացել է 10 դպրոցով, այսինքն 425-ը դարձել է 435: Նախարարությունում վերը նշված 10 դպրոցների ավելացնելը հավելված 2-ում նույնպես ներկայացվեցին, որպես սույն հանձնաժողովի ուսումնասիրությունների արդյունք։ Մինչդեռ այդպիսի աշխատանքների իրականացման համար հանձնաժողովը լիազորված չէր։ Ուշագրավ է, որ այդ ավելացված դպրոցները ներառվել են որոշման 3-րդ հավելվածի 26 առաջնահերթ կառուցվելիք կամ ամրացվելիք դպրոցների ցանկում:  
ՀՀ կառավարության 06.05.2021 թվականի թիվ 723-Ն որոշումով փոփոխություն է կատարվել ՀՀ կառավարության թիվ 797-Ն որոշման 2-րդ հավելվածում դպրոցների քանակը ավելացել է ևս 2-ով և այդ ավելացված դպրոցները փոփոխություններով ևս ներառվել են որոշման 3-րդ հավելվածի 26 առաջնահերթ կառուցվելիք դպրոցների ցանկում:  Արդյունքում բոլոր փոփոխություններով հանդերձ 423 դպրոցները դարձել են 437: Սակայն ավելացված 14 դպրոցները առաջնահերթությունների վերը նշված որևէ չափորոշիչներում նշված չեն: 

Հաշվեքննության օբյեկտի կողմից առարկություն և բացատրություն չի ներկայացվել
      
4. 1049-11001 «Միջպետական և հանրապետական նշանակության ավտոմոբիլային ճանապարհների պահպանման և անվտանգ երթևեկության ծառայություններ» միջոցառում
4.1 ՀՀ կառավարության 04․11․2021թ. «Հայաստանի Հանրապետության կառավարության 2010 թվականի նոյեմբերի 4-ի N1419-Ն որոշման մեջ փոփոխություններ և լրացումներ կատարելու մասին» թիվ 1826-Ն որոշման 2-րդ կետով սահմանված մեկ կմ ճանապարհի պահպանման արժեքի միջին գնի վրա 1,3 գործակից կիրառելու հիմնավորման, այն է՝ փակագծերում նշված «2011-2021 թվականի գնաճ»-ի և ՀՀ վիճակագրական ծառայության կայքից արտահանված ինչպես սպառողական գների, այնպես էլ շինարարությունում գների ինդեքսների 2011-2021 թվականների հանրագումարի հետ։
ՃԴ-ՀԲՄԱՇՁԲ-2022Ս ծածկագրով ՀՀ միջպետական, հանրապետական նշանակության ավտոմոբիլային ճանապարհների ընթացիկ ամառային և ընթացիկ ձմեռային պահպանման, ինչպես նաև այդ ճանապարհների վրա առկա պարսպող համակարգերի պահպանման աշխատանքների ձեռք բերման նպատակով կազմակերպված մրցույթում Պատասխանատու ստորաբաժանման կողմից առաջարկվել է գնման հայտ 35 չափաբաժնով։ Մրցույթի 35 չափաբաժնից կայացել է 33-ը (94%), ընդ որում կայացած 33 չափաբաժնից միայն 6-ում են եղել մեկից ավել մասնակից (18%)։ 6 չափաբաժիններից, 2-ում  գները այնքան են իջել, որ կորել է խնդրո առարկա 1,3 գործակցի ազդեցությունը և գնային առաջարկները կազմել են նախահաշվային արժեքի 58 և 65 %-ը, համապատասխանաբար Մասիսի և Ստեփանավանի տարածաշրջանների դեպքում։ Ընդհանրապես բոլոր 33 չափաբաժիններով կայացած մրցույթներով կնքված 5,260,093.4 հազ դրամի պայմանագրերով արձանագրված 150,578․9 հազ դրամ /2,8 %/ տնտեսումից 88,519.1 հազ դրամը /58.8 %/ բաժին է ընկնում 1-ից ավել մասնակից ունեցող 6 չափաբաժինների մրցույթներին:

Հաշվեքննության օբյեկտի բացատրություն
 ՀՀ կառավարությանը որոշման նախագիծ ներկայացվել է իրենց ՏԿԵՆ-ի կողմից՝ ելնելով վիճակագրական կոմիտեի ամենամյա սպառողական գների ինդեքսների համեմատական վերլուծությունից, թիվ 1826-Ն որոշման մեջ ճանապարհների մեկ միավորի պահպանման համար սահմանված ավելի բարձր չափանիշներից։ 
Հաշվեքննողի մեկնաբանություն
Բացատրագրում մանրամասնված չէ, թե հաշվեքննության արձանագրության մեջ բերված վիճակագրական կոմիտեի ամենամյա սպառողական գների ինդեքսների համեմատական վերլուծության մեջ ի՞նչի հետ համաձայն չեն, կամ ո՞ր «ավելի բարձր չափանիշների» մասին է խոսքը, քանի որ բոլոր բարձրացված չափանիշների ուժի մեջ մտնելու ժամկետներ են սահմանված 2023-2026 թվականները, մնացած չափանիշները նույնն են ինչ նախկինում, որոնք, ինչպես նշված է անհամապատասխանությունների բաժնի 3.2-րդ կետում, տարիներ շարունակ չեն կատարվում կապալառուների կողմից։ 

4.2. ՃԴ-ՀԲՄԱՇՁԲ-2022Ս ծածկագրով ՀՀ միջպետական, հանրապետական նշանակության ավտոմոբիլային ճանապարհների ընթացիկ ամառային և ընթացիկ ձմեռային պահպանման, ինչպես նաև այդ ճանապարհների վրա առկա պարսպող համակարգերի պահպանման աշխատանքների ձեռք բերման նպատակով գնահատող հանձնաժողովի 13.12.2021թ. ի Արձանագրություն N2-ում ամրագրված է «Տաշիր ՃՇՇՁ» ՓԲԸ-ի գնային առաջարկը՝ 75,701․28 հազ․ դրամ, իսկ 16.12.2021թ. Արձանագրություն N3-ում՝ 90,541.5 հազ. դրամ, որից՝ 15,140.26 հազ. դրամը ԱԱՀ։

Հաշվեքննության օբյեկտի բացատրություն
Հանձնաժողովի N3 արձանագրության մեջ տեղի է ունեցել թյուրիմացություն, ընկերությունը ԱԱՀ վճարող չէ և նրա հետ կնքվել է պայմանագիր առանց ԱԱՀ։

4.3. ՀՀ միջպետական, հանրապետական նշանակության ավտոմոբիլային ճանապարհների ընթացիկ ամառային և ընթացիկ ձմեռային պահպանման, ինչպես նաև այդ ճանապարհների վրա առկա պարսպող համակարգերի պահպանման աշխատանքների ձեռք բերման նպատակով սահմանված Պատասխանատու ստորաբաժանումը գնման հայտի հետ գնահատման հանձնաժողովին տրամադրել է հավելվածներ, որոնցից 5-րդում ներկայացրել է  մեկ միավորի ձեռք բերման համար նախատեսված առավելագույն գինը։ Մինչդեռ մրցույթային գործընթացը ամփոփելիս ըստ չափաբաժինների մասնակիցների հետ կնքված 35 պայմանագրերում սահմանվել են ընթացիկ ձմեռային պահպանման 1 կմ արժեքներ, որոնք 18 պայմանագրերում 23 դեպքով ավելի են, քան վերը նշված հավելված 5-ում նշված առավելագույն գները:

4.4. ՀՀ բոլոր 38 տարածաշրջանների ավտոճանապարհների ընթացիկ ձմեռային պահպանման աշխատանքների թվով 35 համաձայնագրերը կնքվել են 2022 թվականի 1-ին եռամսյակի երկրորդ կեսում (փետրվարի 28-ից մինչև մարտի 21-ը), որտեղ սահմանված են սպասարկման ենթակա ավտոճանապարհներ և պայմանագրի կիրառման համար այլ կարևոր դրույթներ։ Հետևաբար, այդ դրույթներով ամրագրված պայմանավորվածությունների կատարման հսկողությունը եռամսյակի առնվազն առաջին երկու ամսում  հնարավոր չէ, առավել ևս համաձայնագրերի կեսից ավելին կնքվել են մարտ ամսվա երկրորդ կեսում։
Հաշվեքննության օբյեկտի բացատրություն
Նշվել են մի շարք հանգամանքներ, որոնք հետաձգում են համաձայնագրերի կնքումը, օրինակ՝ պետական բյուջեի կատարումն ապահովող միջոցառումները, ծախսերի կատարման եռամսյակային /աճողական/ համամասնությունների բացվածքը, բացի այդ անհրաժեշտ է, որ հաստատվի տվյալ տարվա հիմնանորոգման ենթակա ճանապարհահատվածների ցանկը, որից հետո անհրաժեշտ է կազմակերպել գնման, ստորագրման գործընթաց։ Նկատի ունենալով նշված օբյեկտիվ խնդիրները՝ միջպետական, հանրապետական նշանակության ավտոմոբիլային ճանապարհների պահպանման անընդհատությունն ապահովելու նպատակով Կապալառու կազմակերպություններին տրամադրվում են ավտոմոբիլային ճանապարհների պահպանման մակարդակների չափանիշները՝ մինչև համաձայնագրի կնքումը։

Հաշվեքննողի մեկնաբանություն
Անհամապատասխանության էությունը պայմանագրերը կնքելուց 2-3 ամիս հետո համաձայնագրերի ստորագրելու և հետադարձ ուժ տալու մեջ է, մինչդեռ այդ համաձայնագրերով են կարգավորվում, թե որ ճանապարհահատվածներն են պահպանման պարտավորության և հսկողության իրավասության տակ: Եթե հետադարձ ուժը կիրառվում է այդ ճանապարհների պահպանման անընդհատությունը ապահովելու համար, ապա այն անհնար է դարձնում վճարումների համար հիմք հանդիսացող հսկողական գործառույթի պատշաճ կատարումը: Իսկ բացատրությունում նշված հանգամանքներից առաջինները հայտնի են դառնում դեռևս նախորդ տարեվերջին, ինչ վերաբերվում է հիմնանորոգման ենթակա ճանապարհահատվածների ցանկին, ապա դրա կազմելը դեպարտամենտի խնդիրն է և նրա պլանավորման առարկան:
4.5 Համաձայնագրերով հաստատված են վճարման ժամանակացույցեր, որոնցից «Մ․Բուատ» ՍՊԸ-ի և «Ռաֆելգրիգ» ԲԲԸ-ի դեպքում նախատեսված են վճարումներ հունվար ամսից, որոնք չեն կարող լինել, քանի որ ինչպես նշված է վերևում, նրանց հետ պայմանագիր կնքվել է միայն 11.02.2022 թ․։
Հաշվեքննության օբյեկտի բացատրություն
Բացատրագրով նշել է «այս մասով տես առաջին կետի պարզաբանումը։ Նույնը «Ռաֆելգրիգ» ԲԲԸ-ի մասով»։ 
Հաշվեքննողի մեկնաբանություն
Բացատրությունների առաջին կետով պարզաբանված է սույն եզրակացության անհամապատասխանություններից 3.3 կետում արձանագրվածը, մինչդեռ այնտեղ խոսքը գնում է վճարման ժամանակացույցով ամրագրված լինելու, վճարումը կատարված լինելու վերաբերյալ հաշվեքննվողի կողմից վստահ լինելու, սակայն ՀՀ ՖՆ LSREP համակարգում այդ վճարումը կայացած չլինելու անհամապատասխանության մասին։ Իսկ այստեղ խոսքը գնում է այս երկու ընկերությունների հետ փետրվարին պայմանագրային հարաբերությունների մեջ մտնելու, միայն դրանից հետո աշխատանքը ընդունելու, սակայն համաձայնագրով վճարման ժամանակացույցում հունվար ամսին վճարման պարտավորություն ստանձնելու մասին։ 
4.6 Ավտոմոբիլային ճանապարհների ընթացիկ ձմեռային պահպանման մակարդակների գնահատումն ու կատարված աշխատանքների ընդունումը իրականացվում է ՀՀ կառավարության 04.11.2010թ. թիվ 1419-Ն որոշմամբ հաստատված կարգով /այսուհետ՝ Կարգ/ սահմանված սկզբունքների և մեթոդաբանության համաձայն։ Կարգի 42 կետի համաձայն հսկողությունը իրականացվում է դիտարկումների միջոցով։
Արձանագրվել են ճանապարհների պահպանման աշխատանքների հսկողության դիտարկումների համար կրկնակի գործուղումներ։ Այսպես, 2021 թվականի 1102 հրամանով 3 հունվարի 2022 թվականին Արարատի մարզ է գործուղվել Սյունիքի պատասխանատուն, միևնույն ժամանակ 1103 հրամանով նույն օրը Արարատի մարզ են գործուղվել նաև մարզի պատասխանատուն և վերևում նշված Կոտայքի պատասխանատուն։ 2022 թվականի թիվ 81 հրամանով փետրվարի 10-11 Սյունիք է գործուղվել մարզի պատասխանատուն, մեկ այլ թիվ 86 հրամանով նույն օրերին նույն նպատակով Սյունիք են գործուղվել երկու այլ աշխատակից։
Հաշվեքննության օբյեկտի բացատրություն
«Ճանապարհների ընթացիկ ձմեռային ժամանակաշրջանում հաճախ առաջանում են ֆորսմաժորային իրավիճակներ և անհրաժեշտություն է առաջանում ըստ իրավիճակի կազմակերպել գործուղումները /մեկ անձը միաժամանակ կարող է լինել մարզի խնդրահարույց բոլոր ճանապարհներին»։ 
Հաշվեքննողի մեկնաբանություն
Այստեղ պարզաբանումը կայանում է «ֆորսմաժորային իրավիճակներ» ձևակերպման մեջ, սակայն բնութագրական է, որ ներկայացված երևույթը նկատվել է հունվար և փետրվար ամիսներին և չի նկատվել մարտին, երբ գործուղումների քանակը 2 անգամ գերազանցել է հունվարին կազմակերպածներից և 3 անգամ՝ փետրվարին կազմակերպածից։

1. ՀՀ ՏԿԵՆ-ը չի ապահովել Հայաստանի Հանրապետության կառավարության 04.11.2010 թվականի թիվ 1419-Ն որոշմամբ հաստատված կարգի 46-րդ կետի համաձայն ավտոմոբիլային ճանապարհների պահպանման աշխատանքներն ընդունելու և պատվիրատուի կողմից ամբողջությամբ վճարելու նպատակով այդ  Կարգի 3-րդ աղյուսակով սահմանված թույլատրելի ցուցանիշները դիտարկում իրականացնող պատասխանատուների մոտ գտնվող լրացման ենթակա միջանկյալ դիտարկման և աշխատանքների ընդունման ամսական ամփոփագրերի բլանկներում զետեղելը, ինչպես պարսպող հարմարանքների պահպանման միջանկյալ դիտարկման ամփոփագրերում։
2. ՀՀ ՏԿԵՆ-ը չի ապահովել ՀՀ կառավարության 26․11․2020թ․ թիվ 1864-Ն որոշմամբ փոփոխված Կարգում սահմանված մեքենա-սարքավորումներում տեղադրված գլոբալ տեղորոշման համակարգով ստացվող տվյալները ՏԿԵՆ «Երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման» համակարգին փոխանցելը, ըստ այդմ Կարգի 53.1 կետի պահանջի կատարումը։
3. ՀՀ ՏԿԵՆ-ը չի ապահովել «Ճանապարհային դեպարտամենտ» հիմնադրամի պատասխանատուների տեղեկացված լինելը ծառայությունների դիմաց վճարումները կատարված լինելու հարցում: 
4. ՀՀ ՏԿԵՆ-ը չի ապահովել «Ճանապարհային դեպարտամենտ» հիմնադրամի  աշխատանքային կարգապահության պատշաճ մակարդակը, մասնավորապես ծառայողական պարտականությունները լիազորություններ ստանալուց հետո իրականացնելու, գործուղումները սահմանված կարգով կազմակերպելու մասով: 
5. ՃԴ-ՀԲՄԱՇՁԲ-2022Ս ծածկագրով ՀՀ միջպետական, հանրապետական նշանակության ավտոմոբիլային ճանապարհների ընթացիկ ամառային և ընթացիկ ձմեռային պահպանման, ինչպես նաև այդ ճանապարհների վրա առկա պարսպող համակարգերի պահպանման աշխատանքների ձեռք բերման նպատակով մրցույթները կազմակերպվել տասնյակների հասնող չափաբաժիններով, համաձայնագրերը կնքվել են 2 և ավելի ամիս հետադարձ ուժ տալով։


IX. ԱՌԱՋԱՐԿՈՒԹՅՈՒՆՆԵՐ

	1. Հայաստանի Հանրապետության կառավարության 04․11․2010թ. թիվ 1419-Ն որոշմամբ հաստատված կարգի 46-րդ կետի համաձայն ավտոմոբիլային ճանապարհների պահպանման աշխատանքներն ընդունելու և պատվիրատուի կողմից ամբողջությամբ վճարելու համար անհրաժեշտ, Կարգի 3-րդ աղյուսակով սահմանված, թույլատրելի ցուցանիշները զետեղել դիտարկում իրականացնող պատասխանատուների մոտ գտնվող լրացման ենթակա միջանկյալ դիտարկման և աշխատանքների ընդունման ամսական ամփոփագրերի բլանկներում, ինչպես կատարված է պարսպող հարմարանքների պահպանման միջանկյալ դիտարկման ամփոփագրերում։
2. Հաստատել հանձնարարականների ժամանակացույց մինչև 2022 թվականի նոյեմբեր ամիսը 26․11․2020թ․ թիվ 1864-Ն որոշմամբ փոփոխված Կարգում սահմանված մեքենա-սարքավորումներում տեղադրված գլոբալ տեղորոշման համակարգով ստացվող տվյալները ՏԿԵՆ «Երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման» համակարգին փոխանցելու, ըստ այդմ, Կարգի 53.1 կետի պահանջի կատարումը ապահովելու համար։
	3. Արդիականացնել «Ճանապարհային դեպարտամենտ» հիմնադրամի պատասխանատուների կապը ճանապարհների պահպանման ծառայությունների մատուցման համար վճարող ստորաբաժանման հետ, որպեսզի պատասխանատուները օպերատիվ տիրապետեն ծառայությունների դիմաց վճարումները կատարված լինելուն
	4. Զգուշացնել «Ճանապարհային դեպարտամենտ» հիմնադրամի ղեկավարին աշխատանքային կարգապահությունը բարձրացնելու համար, մասնավորապես ծառայողական պարտականությունները լիազորություններ ստանալուց հետո իրականացնելու, գործուղումները սահմանված կարգով կազմակերպելու մասով 
	5․ ՃԴ-ՀԲՄԱՇՁԲ-2022Ս ծածկագրով ՀՀ միջպետական, հանրապետական նշանակության ավտոմոբիլային ճանապարհների ընթացիկ ամառային և ընթացիկ ձմեռային պահպանման, ինչպես նաև այդ ճանապարհների վրա առկա պարսպող համակարգերի պահպանման աշխատանքների ձեռք բերման նպատակով  կազմակերպել ըստ տարածաշրջանների առանձին մրցույթներ, տարաբաժանելով  5 տարիների մեջ, ինչը հնարավորություն կստեղծի մրցույթները ավելի հանգամանալից, մրցակցային կազմակերպել: 
	6. Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը:

